
Palavulu tabaiadölö  
 
 
 
Mandji se ineñ ku 

se a ja shimian pë 
san dalea matu     
gavu, se ja sa nna 
nguë ineñ shi tëndë 
fala ku kusan      
dondolo ku gavu, se 
ineñ ja gada fala 
ineñ se ineñ tëndë, 
se ineñ ja da fuluta 
ku pashiensa.  

Ta jö se pasa, se Djisu bi ja bai ja pasa dantu 
loso loso ku palea palea tudu, ja pegua ku ja da 
evanjelio gövöndölö Nashiolo. 

Se uan sapa möi pöjödölö zhunta, se bi sa nna 
nguë së fo palea palea tudu bi bë ëli, se ëli jonta 

ineñ palavulu sai:  
«Uan shimadölö se së ba shimian shimenchi 

dëli. Se ta ëli shimian ja jaba, se uan pachi 
shimenchi pono da lome jamangandji, se a pope, 
se nna bichili dösë bi se kumu.  

Se utu pachi 
pono da dantu 
budu budu, se ta 
labenta, se tudu 
tan soja pakë na bi 
të sëlëmaf.  

 
 
 

Se utu pachi pono da 
dantu pian pian, ta 
labenta zhuntadu ku ineñ, 
se ineñ mölë.  
 
Mandji se utu pachi pono 
da san dalea matu gavu, 
se tudu labenta, se këësë, 
se da uan sapa pali döpa, 
ba toja uan sentu da 
unian».  

 
Zha se ëli faa  ineñ ku uan falagochi atu: «Nguë 

shi ja të olea, pa ëli ja tëndë».  

»Jö sai se sinchidu palavulu sai:  

Shimenchi se sa Fa Nashiolo.  
Se ineñ shi pono da jamangandji, sa nna nguë ineñ 

shi tëndë fala, mandji zha se ja bi djiabu se ja chila fo 
kusan dëneñ, valadji pa ineñ na këlëfa, ku pa ineñ na 
ja ten savaf.  

Se ineñ shi pono da liba budu budu se ja sa nna 
nguë ineñ shi ta ja tëndë fala se ineñ ja ma ku liguilia, 
mandji se ineñ na ja ta leezhaf, se ineñ ja këlë dantu 

uan tempu, mandji se ta ja bi 
tempu ödu puva se ineñ ja 
pono.  
 
Se ineñ shi pono da dantu 
pian pian, ineñ sa ineñ shi ja 
tëndë, mandji se ta ineñ ja 
ska bai, se tave vida ku 
gagavu ku liguilia vida, se 
ineñ na ja da fulutaf.  

